
TATACARA SOLAT ‘ID (HARI RAYA)
MENGIKUT SUNNAH NABI MUHAMMAD SAW.

AMALAN-AMALAN PADA PAGI 1 SYAWAL ( ‘IDUL FITHRI)

1. Mandi.

Ertinya : Dari Ibnu ‘Abbas ra, ia berkata : Adalah Rasulullah SAW mandi pada
hari raya ‘Idul Fithri dan ‘Idul Adha. ( H.R Al-Baihaqi, Sunan Al-Kubra 3 : 278 )

2. Berpakaian Yang Baik.

Ertinya : Dari Ja’far dari ayahnya dari datuknya, bahwa Nabi SAW memakai
burdah Hibarah ( kain indah buatan Yaman ) pada setiap hari raya.
( H.R Imam Asy-Syafi’i, Al-tUmm 1 : 233 )

3. Makan Sebelum Berangkat Ke Solat Hari Raya.

Ertinya : Dari Anas bin Malik, ia berkata : Adalah Rasulullah SAW tidak
berangkat ) solat ‘lid ) pada hari raya Fithri sebelum makan beberapa butir
korma. Murajja’ bin Raja’ berkata : Ubaidillah menceritakan kepadaku bahwa
Anas berkata : Rasulullah SAW memakannya dalam jumlah yang ganijil.

( H.R Ahmad dan Al-Bukhari, Fathur Rabbani 5 : 129, Fathul Bari 3 : 121 )

4. Menuju Ke Tempat Solat ( Lapangan ) Dengan Berjalan Kaki.

Ertinya : Dari Abi Rafi’, ia berkata : Nabi SAW berangkat ke lapangan ( untuk
solat ‘lid ) dengan berjalan kaki.
(H.R Ibnu Majah )

Ertinya : Ali bin Abi Thalib, ia berkata : Termasuk sunnah ( Rasulullah SAW )
adalah keluar untuk menunaikan solat ‘lid dengan berjalan kaki.
( H.R At-Tirmidzi, Fathul bari 3 : 157 )

Kedua riwayat tersebut adalah dhaif ( lemah ), oleh itu boleh berjalan kaki dan
berkenderaan apabila pergi ke Musalla untuk solat ‘lid dan juga pulangnya.

5. Melalui Jalan Yang Berbeza.

Ertinya : Dari Jabir bin Abdullah ra, ia berkata : Adalah Nabi SAW melewati
jalan yang berbeza pada hari raya.
( H.R Al-Bukhari, Fathul Bari 3 : 153 )

Dalam riwayat Al-Ismaili disebutkan : Apabila Rasulullah SAW keluar untuk
solat ‘lid, beliau pulang tidak melewati jalan yang dilalui waktu dia pergi.
( Fathul Bari 3:153)

Ertinya : Abu Hurairah ra, ia berkata : Nabi SAW berangkat ke solat hari raya
(Fithri dan Adha ) dan kembali menggunakan jalan yang berbeza dengan
jalan semula.

( H.R Muslim, Al-Mustadrak 1 : 436 )

6. Lafazh Takbir Dan Memulainya.

Ertinya : Az-Zuhri berkata : Salim bin Abdullah telah mengkhabarkan
kepadaku, sesungguhnya Abdullah bin Umar telah mengkhabar kepadanya :
Sesungguhnya Rasulullah SAW ( berangkat solat ‘lidul Fithri ) bertakbir mulai
dari rumahnya sampai ketempat solat ( lapangan ).

( H.R Al-Baihagi, Sunan Al-Kubra 3 : 279 dan Al-Hakim, Mustadrak 1 : 438 )

Ertinya : Dari Ibonu Umar, Bahwasanya beliau pergi ( ke musalla ) apabila
telah terbit matahari, lalu belau bertakbir. Dalam satu riwayat : beliau bertakbir
dengan suara yang kuat / keras ( dari mulai keluar hendak pergi solat ‘lidul
Fithri ) hingga sampai ketempat solat pada hari raya kemudian beliau
bertakbir di musallah sehingga imam duduk, beliau menghentikan takbirnya.

( H.R Ahmad, Fathul Rabbani 5 : 169 )

Ertinya : Ibnu Umar berkata : Bahwasanya Nabi SAW biasa bertakbir dan
bertahlil dengan suara yang kuat / keras dari mulai keluar hendak pergi solat
hari raya hingga sampai ketempat solat.

( H.R Al-Baihagi, Sunan Al-Kubra 3 : 279 )

Ertinya : Diriwayatkan dari Umar Ibnul Khattab dan Ibnu Mas’ud : Allah Maha
Besar, Allah Maha Besar, Tidak ada tuhan kecuali Allah, dan Allah Maha
Besar. Allah maha Besar dan pujian itu hanya milik Allah.

( R.Imam Ahmad, Fathul Rabbani 5 : 171-172. Imam Al-Bukhari, Fathul Bari 3
: 141, Fighus Sunnah, Sayyid Sabiq 1 : 234 )

7. Berkumpul.

Ertinya : Ummu Atiyah ra berkata : Rasulullah SAW memerintahkan kami
membawa bersama anak-anak perempuan yang hampir baligh, yang sedang
haidh dan anak-anak perempuan yang masih gadis pada hari raya ‘lidul Fithri
dan Adha. Namun perempuan-perempuan yang sedang haidh itu tidak boleh
solat.

( H.R Muslim, Shahih Muslim, An-Nawawi 6 : 179 )

8. Cara Solat Hari Raya.

Ertinya : Jabir bin Abdullah berkata : Saya hadhir bersama Rasulullah SAW
pada hari raya. Rasulullah SAW memulai solat sebelum khutbah tanpa azan
dan igamat. Selanjutnya beliau berdiri dan berpegang kepada Bilal, kemudian
memerintahkan kepada manusia agar bertakwa kepada Allah dan taat. Beliau
juga menasihati orang-orang dan mengingatkan mereka. Setelah selesai,
beliau turun dan menuju tempat perempuan kemudian mengingatkan dan
menasihati mereka.

( H.R Muslim, Shahih Muslim-An-Nawawi 3 : 175)

Ertinya : Telah berkata Abu Sa’iid : Rasulullah SAW biasa keluar pada hari
raya Fithri dan Adha ketempat solat. Yang pertama beliau kerjakan ialah solat
kemudian beliau berpaling, berdiri menghadap orang ramai yang sedang
duduk berbaris lalu beliau menasihati mereka, memesan mereka dan
menyuruh mereka ( berbuat baik ); dan jika beliau hendak mengirimkan
tentera atau menyuruh apa-apa pada waktu itu, beliau menyuruh kemudian
beliau berpaling ( dari situ ).

( H.R Al-Bukhari, Fathul Bari3:124)

Ertinya : Ibnu Abbas ra, beliau berkata : Nabi SAW berangkat pada hari raya
kemudian solat dua rakaat. Beliau tidak solat , baik sebelum mahupun
sesudahnya.

( H.R Al-Bukhari dan Muslim, Fathul Bari 3 : 158 )

Ertinya : Dari Aisyah, Sungguh ia berkata : Nabi SAW bertakbir pada solat ‘lid,
tujuh kali pada ( rakaat ) yang pertama dan lima kali pada ( rakaat ) yang
kedua sebelum gira’ah.

( H.R Al-Hakim, Al-Mustadrak 1 : 436 )

Ertinya : Telah berkata Aisyah : Bahwasanya Rasulullah SAW biasa takbir
pada hari raya Fithri dan Adha di rakaat yang pertama tujuh takbir dan di
rakaat yang kedua lima kali takbir.
( H.R Abu Dawud, ‘Aunul Ma’bud 4 : 5)

Ertinya : Telah berkata Ibnu Abbas : Biasa Rasulullah SAW takbir di dua hari
raya dua belas takbir, di rakaat yang pertama tujuh kali dan di rakaat yang
akhir lima kali.

( H.R Ath-Thabrani, Tuhfatul Ahwadzi Syarah Jami’ut Tirmidzi 3 : 66 )

Ertinya : Dari ‘Amr bin ‘Auf ra, ia berkata : “ Nabi SAW bertakbir pada dua
solat hari raya, tujuh kali pada ( raka’at ) yang pertama sebelum membaca
(Al-fatihan dan surah ) dan lima kali pada ( raka’at ) yang kedua sebelum
membaca ( Al-fatihah dan surah ) ”.

( H.R At-Tirmidzi, Tuhfatul Ahwadzi Syarah Jami’'ut Tirmidzi 3 : 65)

9. Ucapan Tahniah ‘lid.

Adalah dianjurkan supaya mengucapkan doa ketika bertemu sesama ikhwatu
iman pada hari raya :

( Semoga Allah SWT menerima amalan dari kami dan juga dari kamu )

Dalam riwayat dinyatakan :

Ertinya : Dari Jubair bin Nufair, ia berkata : Para sahabat Rasulillah SAW
apabila bertemu pada hari raya, mereka saling mengucapkan kepada
sebahgian yang lain : “ Semoga Allah menerima amalan kita dan amalanmu
”. Al-Hafiz Ibnu Hajar Al-Asqalani berkata : “ Sanadnya baik “.

( Fathul Bari, Syarah Shahih Al-Bukhari 2 : 357, Fathur Rabbani 5 : 157,
Fighus Sunnah, Sayyid Sabiq 1 : 242 )

Disusun oleh :
Ust Abu Talib bin Karbi
Jabatan Pendidikan & Dakwah
Persatuan Islam Singapura



